
Shri Anuragavallih

ஶ்ரீஅநுராக³வல்லி:

தே³ஹார்பு³தா³நி ப⁴க³வாந்! யுக³பத்ப்ரயச்ச²
வக்த்ரார்பு³தா³நி ச புந: ப்ரதிதே³ஹமேவ ।

ஜிஹ்வார்பு³தா³நி க்ரு’பயா ப்ரதிவக்த்ரமேவ
ந்ரு’த்யந்து தேஷு தவ நாத²!கு³ணார்பு³தா³நி ॥ 1॥

கிமாத்மநா? யத்ர ந தே³ஹகோட்யோ
தே³ஹேந கிம்? யத்ர ந வக்த்ரகோட்ய: ।

வக்த்ரேண கிம்? யத்ர ந கோடிஜிஹ்வா:
கிம் ஜிஹ்வயா? யத்ர ந நாமகோட்ய: ॥ 2॥

ஆத்மாஸ்து நித்யம் ஶததே³ஹவர்தீ
தே³ஹஸ்து நாதா²ஸ்து ஸஹஸ்ரவக்த்ர: ।

வக்த்ரம் ஸதா³ ராஜது லக்ஷஜிஹ்வம்
க்³ரு’ஹ்ணாது ஜிஹ்வா தவ நாமகோடிம் ॥ 3॥

யதா³ யதா³ மாத⁴வ! யத்ர யத்ர
கா³யந்தி யே யே தவ நாமலீலா: ।

தத்ரைவ கர்ணாயுததா⁴ர்யமாணா
ஸ்தாஸ்தே ஸுதா⁴ நித்யமஹம் த⁴யாநி ॥ 4॥

கர்ணாயுதஸ்யைவ ப⁴வந்து லக்ஷ
கோட்யோ ரஸஜ்ஞா ப⁴க³வம்ஸ்ததை³வ ।

யேநைவ லீலா: ஶ‍்ரு’ணவாநி நித்யம்
தேநைவ கா³யாநி தத:ஸுக²ம் மே ॥ 5॥

கர்ணாயுதஸ்யேக்ஷடகோடிரஸ்யா
ஹ்ரு’த்கோடிரஸ்யா ரஸநார்பு³த³ம் ஸ்தாத் ।

ஶ்ருத்வைவ த்³ரு’ஷ்ட்வா தவ ரூபஸிந்து⁴
மாலிங்க்³ய மாது⁴ர்யமஹோ! த⁴யாநி ॥ 6॥

ஶ்ரீஅநுராக³வல்லி:

நேத்ரார்பு³த³ஸ்யைவ ப⁴வந்து கர்ண
நாஸாரஸஜ்ஞா ஹ்ரு’த³யார்பு³த³ம் வா ।

ஸௌந்த³ர்யஸௌஸ்வர்யஸுக³ந்த⁴பூர
மாது⁴ர்யஸம்ஶ்லேஷரஸாநுபூ⁴த்யை ॥ 7॥

த்வத்பார்ஶ்வக³த்யை பத³கோடிரஸ்து
ஸேவாம் விதா⁴தும் மம ஹஸ்தகோடி: ।

தாம் ஶிக்ஷிதும் ஸ்தாத³பி பு³த்³தி⁴கோடி
ரேதாந்வராந்மே ப⁴க³வந்! ப்ரயச்ச² ॥ 8॥

இதி ஶ்ரீவிஶ்வநாத²சக்ரவர்திட²க்குரவிரசிதஸ்தவாம்ரு’தலஹர்யாம்
ஶ்ரீஅநுராக³வல்லி:ஸமாப்தா ।

